
Haitian Creole 

 

Pou Piblikasyon Imedyat: 14 out 2012 

 
GOVENE CUOMO SIYEN LEJISLASYON POU RANN TELEMAKETING ANVAYISAN AK ENDEZIRAB PI DIFISIL 

NAN ETA NEW YORK  

 
Jodi a, Gouvènè Andrew M. Cuomo te siyen lejislasyon jodi a ki pral diminye telemaketing ak 
entèdiksyon li mete sou apèl kap bay mesaj preanrejistre amwenske moun kap resevwa apèl la te di li 
dako pou apèl la epi ak mande li mande televandè bay moun kap resevwa apèl la okzyon pou mete 
nimewo telefòn yo sou lis do-not-call televandè a. 
 
Pwojè-lwa Gouvènè a ta bay otorite tou pou Depatman Eta a pou entèdi konpayi telemaketing ki vyole 
lwa New York sou telemaketing pou yo fè biznis nan Eta New York. 
 
“Apèl telemaketing yo endezirab ak enèvan,” te di Gouvènè Cuomo. “Lejislasyon an la pou asire tout 
Nouyokè ki chwazi pa resevwa mesaj pwomosyonèl sa yo pa oblije reponn apel telefonik anmèdan  
sa yo.” 
 
Pou kounye a, konpayi telemaketing ki gen lisans deyò New York kapab asele konsomatè New York yo, 
peye yon ti amann, epi kontinye ap fè biznis nan eta a. Dapre pwopozisyon Gouvènè a, tout konpayi 
telemaketing k ap fè biznis nan New York ap gen obligasyon pou anrejistre nan Depatman Eta k ap gen 
otorite pou anile oswa pou sispann anrejistreman konpayi ki pa respekte lwa eta a. Answit, vyolasyon 
lwa sou telemaketing nan ka lakòz lòt amann ak akizasyon deli. Lejislasyon an pral aplike nan 90 jou. 
 
Pou kounye a, se sèlman 30 konpayi telemaketing ki anrejistre nan New York. Okontrè, nan eta toupre 
yo ki mande enrejistreman televandè andeyo eta  kap rele nan eta a, kantite a pi wo lontan, soti 200 nan 
Pennsylvania rive 300 nan Vermont ak plis pase 500 nan New Jersey.  
 
Nan ane 2000, New York te adopte lwa Do Not Call pou pwoteje konsomatè yo kont apèl telemaketing 
endezirab ak anmèdan. Lalwa pèmèt konsomatè yo pou mete nimewo telefòn yo nan yon rejis santral 
pou diminye kantite apèl telemaketing endezirab y ap resevwa. Nouyòkè yo te anrejistre plis pase 13 
milyon nimewo telefòn nan rejis Do-Not-Call. Ant ane 2009 ak kounye a, Divizyon Pwoteksyon 
Konsomatè Depatman Eta a te resevwa prèske 5.000 plent ak ankèt anrapò avèk lwa Do Not Call; nan 
sèlman premye trimès ane 2012 la, FTC te resevwa 61.705 plent Nouyòkè yo te fè anrapò avèk lwa Do 

Not Call. Nouyòkè ki vle mete nimewo telefòn yo nan rejis Do Not Call la kapab ale sou Entènèt nan 
sitwèb: https://www.donotcall.gov/ 

Dirijan Majorite Sena a, Dean G. Skelos te di, “Plent sou telemavandè anvayisan epi endezirab 
omniprezan nan tout New York, men nouvo lwa sa a pral ede kenbe tout televandè nan menm standa a. 
Mwen felisite Senatè Zeldin, Gouvènè Cuomo ak kolèg nou yo nan Asanbe a pou travay ansanm yo pou 
rann chak telemaketè responsab epi bay konsomatè plis kapasite pou evite solisitasyon endezirab.”  

Potpawol Asanble Sheldon Silver te di sou mezi a, “Lejislasyon sa a se yon pa enpotan pou bloke 
solisitasyon telemaketing endezirab. Mwen remèsye Gouvènè a pou sipo li bay avanpwojè sa epi fè 
resktrisyon livrezon ak kondisyon enregistreman yo tounen lalwa nan Empire State la.”  
 
Senatè Lee Zeldin te di, “Apèl telemaketing endezirab te vinn yon deplizanpli yon nwizans isit nan Eta 
New York. Dapre lwa jodi a, biznis ki pa nan eta a, kap fe telemaketing egzante anba lwa Eta New York 
epi yo pa oblije anrejistre nan Depatman Eta a (DOS). Avanpwojè sa a mwen te fyè entwodi nan Sena a, 
pral mande antite sa yo anrejistre ak DOS epi respekte tout lwa nou yo. Mwen felisite Gouvènè Cuomo 
pou lidèship li nan lejislasyon enpòtan sa epi mwen remèsye kòlèg mwen yo nan Lejislati a pou sipò yo 
pote nan efò pou ede pwoteje Nouyòkè kont plis apèl telemaketing endezirab.” 
 
Manm Asanble Didi Barrett, sponsò avanpwoje Asanble a, te di konsa, “Onon kliyan ki sibi arasman nan 
tout eta a, mwen felisite Gouvènè a pou avanpwojè sa a li siyen pou fè l vinn yon lwa epi mete fren ak 
apèl maketing endezirab  nan New York.” 

